भारत सरकार
रक्षा मंत्रालय
रक्षा विभाग
राज्य सभा
अतारांकित प्रश्न संख्या 3372
26 मार्च, 2018 को उत्तर के लिए
मंत्रालय का बजटीय आवंटन
3372. श्रीमती रजनी पाटिल :

श्री पि. भट्टाचार्य :


श्री दर्शन सिंह यादव :

क्या रक्षा मंत्री यह बताने की कृपा करेंगे कि :
(क)
क्या सरकार देश के लिए वर्तमान बाह्य खतरों, विशेषकर चीन और पाकिस्तान से खतरों के मद्देनजर मंत्रालय के बजटीय आवंटन को बढ़ाने पर विचार कर रही है; और 
(ख)
यदि हां, तो सैन्य बलों के मनोबल को ऊंचा बनाए रखने के लिए सरकार द्वारा किए जा रहे उपायों सहित तत्संबंधी ब्यौरा क्या है ?

उत्तर
रक्षा मंत्रालय में राज्य मंत्री (डॉ. सुभाष भामरे)
(क) और (ख) : एक विवरण संलग्न है ।
मंत्रालय के बजटीय आवंटन के बारे में राज्य सभा में दिनांक 26 मार्च, 2018 को उत्तर दिए जाने के लिए अतारांकित प्रश्न संख्या 3372 के भाग (क) और (ख) के उत्तर में उल्लिखित विवरण 

(क) :
रक्षा पेंशन को छोड़कर रक्षा मंत्रालय का बजटीय आवंटन बीई 2017-18 में 274114.12 करोड़ रुपए से बढ़कर बीई 2018-19 में 295511.41 करोड़ रुपए हो गया है ।
(ख) :
सीमावर्ती क्षेत्रों में रक्षा कार्मिकों के लिए सुविधाओं के प्रावधान में सुधार एक सतत् प्रक्रिया है और यह नियमित आधार पर किया जाता है ताकि सुनिश्चित किया जा सके कि सभी जवानों को उनकी पात्रता के अनुसार सुविधाएं प्राप्त हो सके ।

वेतन के अलावा, कठिन परिस्थितियों में तैनात रक्षा कार्मिकों को कतिपय प्रतिपूर्ति भत्ते (अर्थात फील्ड एरिया भत्ता, सियाचिन भत्ता, उच्च तुंगता भत्ता, द्वीपीय विशेष ड्यूटी भत्ता इत्यादि) भी प्रदान किए जाते हैं । उनको मौजूदा नियमों के अनुसार  विशेष वस्त्र और राशन भी मुहैया कराया जाता है ।
*****
